                  
Қашқадарё вилоят соғлиқни сақлаш бошқармаси тизимида давлат хусусий шериклик лойиҳаларини амалга оширилиши.


             Давлат-хусусий шериклик лойиҳалари Ўзбекистон Республикасининг Ўзбекистон Республикасининг 2019йил 10 майдаги №ЎРҚ-537-сонли “Давлат-хусусий шериклик тўғрисида”ги Қонунига ва Ўзбекистон Республикаси Президентининг 2019 йил 16 апрелдаги ПҚ-4290-сон “Соғлиқни сақлаш соҳасида давлат-хусусий шерикликни ривожлантириш чора-тадбирлари тўғрисида”ги қарорига ҳамда  Ўзбекистон Республикаси Вазирлар Маҳкамасининг 2020 йил  26 апрелдаги 259-сон “Давлат-хусусий шериклик лойиҳаларини амалга ошириш тартибини такомиллаштириш тўғрисида”ги қарори талабларига биноан амалга оширилади.

1. Давлат-хусусий  шериклик  лойиҳаси  (ДХШ  лойиҳаси)  ДХШ Қонунининг 15-моддасига  асосан,  Соғлиқни  сақлаш  вазирлиги (давлат  шериги)  ва  (ёки)  якка  тартибдаги  тадбиркор  ёхуд  юридик  шахс томонидан ташаббус қилиниши мумкин.

2. Хусусий ташаббускор ДХШ лойиҳаси концепциясини (Концепция) белгиланган  шаклга  мувофиқ  ишлаб чиқади ва ДХШ лойиҳасининг  Бизнес-режаси  билан бирга ҳудудий соғлиқни сақлаш бошқарув органига тақдим этади.

3. ДХШ  лойиҳасини  ўрганиш  натижасидан  қатъий  назар  чеклист ҳудудий соғлиқни сақлаш бошқарув органи раҳбари  томонидан имзоланиши ва кузатув  хатига  ДХШ  лойиҳасига  тегишли  ҳужжатлар  билан  Соғлиқни  сақлаш вазирлигига тақдим этилади.


4. ДХШ лойиҳасини кўриб чиқиш мақсадида, Соғлиқни сақлаш вазирининг 2019  йил                  2  майдаги  114-сонли  буйруғи  асосида  ишчи  гуруҳ  таркиби шакллантирилган. 

5. Хусусий ташаббускор томонидан тақдим этилган Концепция  ўттиз календарь кун ичида Соғлиқни сақлаш вазирлиги томонидан кўриб чиқилади.


6. ДХШ  лойиҳаси  концепцияси  талаб  даражасида  ишлаб  чиқилмаган 
ҳолатларда  масъул  ходим  томонидан  Соғлиқни  сақлаш  вазирлигининг  хати асосида  камчиликларни  кўрсатган  ҳолда  ДХШ  лойиҳаси  концепцияси маромига етказиш учун қайтарилади.
7. Талаб  даражасида  ишлаб  чиқилган  Концепциялар  Ишчи  гуруҳ йиғилишида  кўриб  чиқилади  ва  Ишчи  гуруҳ  томонидан  Концепцияни тасдиқлаш  ёки  рад  этиш  тўғрисида  ўттиз  календарь  кун  ичида  қарор  қабул қилинади ва баённома билан расмийлаштирилади шерикликни  ривожлантириш  агентлигига келишиш ва ДХШ лойиҳалари реестрига киритиш учун юборилади.

8. Умумий  қиймати  бир  миллион  АҚШ  долларига  қадар  бўлган  эквивалентдаги  давлат-хусусий  шериклик  лойиҳасининг  концепциясини тасдиқлаш Ўзбекистон Республикаси Соғлиқни сақлаш вазирлиги томонидан мустақил равишда тасдиқланади;


9. Умумий  қиймати  бир  миллион  АҚШ долларидан  ортиқ  бўлган  эквивалентдаги  давлат-хусусий  шериклик лойиҳасининг  концепциясини,  дастлабки  скринингини  ва  бошқа  тегишли ҳужжатларни  кузатув  хатига  илова  қилинган  ҳолда  Молия  вазирлиги ҳузуридаги  Давлат-хусусий  

10. Умумий  қиймати  ўн  миллион  АҚШ  долларидан  ортиқ  бўлган     эквивалентдаги  давлат-хусусий  шериклик  лойиҳасининг  концепциясини  тасдиқлаш Ўзбекистон Республикаси Вазирлар Маҳкамаси томонидан   амалга оширилади.

11. Концепция белгиланган тартибда тасдиқланган тақдирда, Соғлиқни сақлаш вазирлиги  	ДХШ лойиҳаси Концепциясини ҳамда бошқа   талабгорларга ДХШ лойиҳасини амалга 	оширилишидан манфаатдорлиги тўғрисида маълум қилиш  таклифини  ўзининг расмий   	веб-сайтида,  Молия вазирлиги ҳузуридаги Давлат-хусусий шерикликни ривожлантириш 	агентлиги ва Инвестициялар ва ташқи савдо вазирлигининг расмий  веб-сайтларида беш 	календарь кун ичида эълон қилади.
12.  Давлат-хусусий  шериклик  лойиҳасининг  концепцияси  эълон қилинган  пайтдан эътиборан қирқ беш календарь кун ичида Соғлиқни сақлаш вазирлигига бирор-бир якка тартибдаги тадбиркор ёки юридик шахс давлат-хусусий  шериклик  лойиҳасини  амалга  оширишдан  ўзининг манфаатдорлигини маълум қилмаса, Соғлиқни сақлаш вазирлиги ушбу ДХШ тўғрисидаги  Қонуннинг  25-моддасига  мувофиқ  давлат-хусусий  шериклик лойиҳасини  амалга  ошириш  ҳақида  қарор  қабул  қилади.  Масъул  ходим томонидан  хусусий  ташаббускор  билан  тендер  ўтказмаган  ҳолда  битим тузиш  тўғрисидаги  Соғлиқни  сақлаш  вазирининг  буйруғи  лойиҳаси тайёрланади.

13. Хусусий  ташаббускор  билан  музокаралар  ўтказилганидан  сўнг, ДХШ  тўғрисидаги  битим  лойиҳаси  Молия  вазирлиги  ҳузуридаги  Давлат-хусусий шерикликни ривожлантириш агентлиги  билан келишилади ва  ДХШтўғрисидаги  битим  лойиҳаси  Давлат-хусусий  шерикликни  ривожлантириш агентлиги  билан  келишиб  олинган  кундан  эътиборан  олтмиш  кун  ичида хусусий  ташаббускор  билан  давлат-хусусий  шериклик  тўғрисида  тендер ўтказмаган ҳолда битим тузилади.

14. Тўғридан-тўғри  битим  тузиш  Ўзбекистон  Республикаси Президентининг  фармонлари ва қарорлари билан белгиланган ҳолларда  ҳам амалга оширилиши мумкин.

            Қашқадарё вилоятида ҳозирги кунга қадар жами 7та Давлат-хусусий шериклик лойиҳалари бўйича иш олиб борилмоқда лойиҳалар Соғлиқни сақлаш муассасаларига тегишли бўлган бўш турган фойдаланилмаётган бинолар ҳамда ошиқча ер майдонларида амалга оширилмоқда. Шундан; 
             Қарши шаҳар тиббиёт бирлашмасига қарашли собиқ 4-сон оилавий поликлиникаси биноси негизида давлат-хусусий шериклик асосида кўп тармоқли тиббиёт маркази ташкил этиш учун Соғлиқни сақлаш вазирлиги ва "Durbek Med Servis" хусусий корхонаси ўртасида 10 йил муддатга давлат-хусусий шериклик битими имзоланган 2021йил 20 август кунидан ўз фаолиятини бошлаган. 



Вилоят соғлиқни сақлаш бошқармасининг
Давлат-хусусий шерикликни ривожлантириш
бўйича бош мутахассиси                                                                    Р.Салимов

